
HONAKO HAU IKUSITA:

Enplegu publikoan behin-behinekotasuna murrizteko premiazko neurriei buruzko
abenduaren 28ko 20/2021 Legeak 2.2 artikuluan ezartzen duenez, 1. paragrafoan
arautzen diren egonkortze-prozesuak eta egonkortze-prozesu berria egituratzen dituzten
lan-eskaintza publikoak 2022ko ekainaren 1a baino lehen onartu eta argitaratu behar dira
dagozkien aldizkari ofizialetan, eta kasuan kasuko administrazio publikoek koordinatu
behar dituzte. 2022ko abenduaren 31 baino lehen argitaratu behar dira enplegu publikoko
eskaintzetako lanpostuak betetzeko hautaketa-prozesuen deialdiak, eta 2024ko
abenduaren 31 baino lehen ebatzi behar dira hautaketa-prozesuak. Lege horren 2.3
artikuluak ezartzen duenez, aldi baterako estaldura-tasa egiturazko plazen ehuneko
zortzitik beherakoa izan beharko da.

Iragarkia Gipuzkoako Aldizkari Ofizialeko, 2022ko 247. Zenbakian, argitaratu zen 2022ko
abenduaren 30ean eta Estatuko Aldizkari Ofizialean 2023ko maiatzaren 3an.

Udal honen nahia da egonkortze-prozesu guztiak 20/2021 Legeak ezarritako epearen
barruan amaitzea eta Legean bertan adierazitako aldi baterako estaldura-tasa lortzea, eta,
horregatik, ezinbestekoa da aldi baterako okupazioa egonkortzeko prozesuak arinduko
dituzten neurriak hartzea betiere enplegu publikoa eskuratzeko prozedurei eta printzipio
konstituzional eta legalei dagozkien bermeak errespetatuz, eta, aldi berean, betearazteko
ezarritako epeak betetzea ahalbidetuz.

Administrazio Publikoen Administrazio Prozedura Erkidearen urriaren 1eko 39/2015
Legearen 33. artikuluaren arabera, "interes publikoko arrazoiek hala eskatzen dutenean,
erabaki daiteke, ofizioz edo interesdunak eskatuta, prozeduran presako izapidetzea
aplikatzea, prozedura arrunterako ezarritako epeak erdira murrizteko, eskabideak eta
errekurtsoak aurkezteari buruzkoak izan ezik".

Deialdi honen ezaugarri bereziek gomendatzen dute prozesu horien garapen bizkorrerako
neurri egokiak hartzea, oro har ezarritako epeak murrizteko, bizkorragoak izan daitezen.

Beraz, aipatutako araudiarekin bat etorriz, ez da inolako oztoporik ikusten premiazko
izapidetzea onartzen duen organoak berariaz erabaki dezan zein izapide zehatzi eragiten
dion prozeduraren presakotasun deklarazioak, eta, ondorioz, izapide horien epeak
laburtzea xedatu dezan, eta, hori ezean, ezingo litzateke bermatu ebazteko legezko
gehienezko epea beteko denik.

Azaldutako inguruabarrek presakotzat jotzea justifikatzen dute, Administrazio Publikoen
Administrazio Prozedura Erkidearen urriaren 1eko 39/2015 Legearen 33. artikuluan
ezarritakoaren arabera.

Arestian adierazitakoa kontuan izanik, idatziarekin batera aurkeztutako dokumentazioa
aztertu ostean eta horrekin bat egonik, Tokiko Araubidearen Oinarriak Arautzen dituen
apirilaren 2ko 7/1985 Legearen 21.1 artikuluak ematen dizkidan eskumenez baliatuta,

ondorengoa

HONAKO HAU ERABAKI DUT:

LEHENENGOA: Merezimendu-lehiaketaren eta oposizio-lehiaketaren sistemen bidez, eta

egingo diren hautaketa prozesuetarako deialdian presazko tramitazioa onartzea.

BIGARRENA: Ebazpen hau Gipuzkoako Aldizkari Ofizialean eta Ordiziako udaleko

webgunean argitaratzea.

